
Shuni tan olish kerakki, mamlakatlarimiz qishloq xo‘jaligi va oziq-ovqat mahsulotlarining 

yirik ishlab chiqaruvchilari, eksport va import qiluvchilari bo‘lishiga qaramasdan, ShHT 

maydonchasida oziq-ovqat xavfsizligi masalalari bo‘yicha hali jiddiy hamjihatlikni yo‘lga qo‘ya 

olmadik. 

Davlatlarimiz salohiyati ichki bozorlarni boshoqli ekinlar, chorvachilik va meva-sabzavot 

mahsulotlari, asosiy oziq-ovqat turlari hamda zarur o‘g‘itlar bilan muntazam ta’minlash imkonini 

beradi. Bundan tashqari, biz ushbu muammoni global darajada hal qilishga hissa qo‘shishimiz 

kerak. 

Shu munosabat bilan Oziq-ovqat xavfsizligini ta’minlashning umumiy tamoyillari va 

yondashuvlarini ishlab chiqish zarur, deb hisoblaymiz. Ushbu hujjatda mavjud normativ-huquqiy 

bazani yaqinlashtirish, birgalikda tadqiqotlar o‘tkazish va yangiliklarni joriy etish bo‘yicha aniq 

chora-tadbirlarni nazarda tutish muhim ahamiyatga ega. 

Bundan tashqari, qishloq xo‘jaligi ekinlarini yetishtirish va qayta ishlash dasturlariga, 

to‘g‘ridan-to‘g‘ri o‘zaro ta’minotning muvofiqlashtirilgan sxemalarini shakllantirishga, yuqori 

sifatli va arzon oziq-ovqat mahsulotlarini yetkazib berish uchun samarali logistika, "yashil" va 

ekspress-yo‘laklarni tashkil etishga jiddiy e’tibor qaratish lozim. 

Ushbu hayotiy masalalarni keng muhokama qilish maqsadida kelgusi yili Oziq-ovqat 

xavfsizligi bo‘yicha xalqaro konferensiya o‘tkazishni taklif etamiz. 

O‘zbekiston Respublikasi Prezidenti Shavkat 

Mirziyoyevning Shanxay Hamkorlik Tashkilotiga a’zo 

davlatlar rahbarlari kengashining majlisidagi nutqidan 

(2022-yil 16-sentyabr) 

O‘zbekiston Respublikasi Prezidentining “O‘zbekiston Respublikasida bog‘dorchilik va 

issiqxona xo‘jaligini yanada rivojlantirish chora-tadbirlari to‘g‘risida” 2019-yil 20-martdagi PQ-

4246-son qaroriga bog‘dorchilik, uzumchilik va sitruschilik sohalarida yuqori hosilli, kasalliklarga 

chidamli, raqobatbardosh, eksportbop meva va uzum navlarini yaratish hamda ularni yetishtirishda 

ilmiy asoslangan resurslarni tejaydigan ilg‘or texnologiyalarni ishlab chiqish vazifasi belgilandi. 

Ushbu qarorni ijrosini ta’miblash maqsadida Samarqand viloyatida bir qator ishlar amalga 

oshirilmoqda. Samarqand viloyati tuproq-iqlim sharoiti uzum yetishtirish va yuqori sifatli hosil 

olish uchun juda mos keladigan hudud hisoblanadi. Shu sababli viloyatda uzumchilik tarmog‘ini 

ilg‘or sohalar qatoriga kiritish uchun ilmiy-asoslangan resurstejamkor innovasion 

agrotexnologiyalarni qo‘llash, maqbul navlar bo‘yicha uzumzor barpo qilish uchun eng zamonaviy 

tok yetishtirish usullaridan foydalanish,ularni o‘g‘itga, suvga va qator oralariga ishlov berishga 

bo‘lgan ehtiyojlarini to‘liq ta’minlash, jadallashgan ilg‘or texnologiyalarni qo‘llaydigan 

uzumzorlarni barpo qilish, simbag‘azlardan foydalanish, tomchilatib sug‘orishni qo‘llash, biousul 

va kasallik va zararkunandalardan himoya qilishning zamonaviy samarali usullarini qo‘llash va 

ishlab chiqarishga joriy qilish, sanoatbop uzumlarni chetga chiqarishni tashkillashtirish, saqlash 

va quritish usullaridan to‘liq foydalanish kabi ishlar amalga oshirilmoqda  

Kishmishbop urug‘siz uzum navlarining hosildorligini va sifatini hamda turli xil 

kasalliklarga, ekstremal sharoitlarga nisbatan bardoshliligini oshirish maqsadida,o‘simlikni 

sozlovchi, faol stimulyatorlardan biri inson salomatligi va tabiat dunyosining fauna va florasi 

uchun ekoxavfsiz - gibberellindan O‘zbekiston uzumchiligida uzoq yillar davomida foydalanib 

kelishmoqda. Mazkur preparatni qo‘llanilishi ta’sirida uzum mevalari hajmi 2-2,5 marta 

yiriklashadi, natijada hosildorlik 50-70% gacha oshadi. Gibberellin bilan uzumboshlariga ishlov 

berishni to‘pgullarning gullash davrida, yoki gullab bo‘lgandan keyin 3-5 kun o‘tgandan keyin 

ishlov berish tavsiya etiladi. 

Tok navlariga preparat bilan ishlov berishni kechki payt, ya’ni eritma kam bug‘lanishga ega 

bo‘lgan vaqtda qo‘llanilganda, uning samarasi yuqori bo‘ladi. Eritma faqat tok mevasiga 

(uzumboshiga) purkaladi.  

Qo‘lda ishlov berilganda belgilangan konsentrasiyadagi ishchi eritmadan 1-1,5 l lik bankaga 

ishchi eritma solinib, tok tupidagi har bir gul shingilini banka ichidagi ishchi eritmaga to‘liq tiqib 

olinsa, uning ta’siri yuqori bo‘ladi. Preparat ishlatilganda, hosilning ortishi, tokka qanday oziq 

moddalar va suv berilganiga va qanday agroparvarishlar qilinganligiga qarab belgilanadi. Shu 

bois, gibberellin ishlatilganda tokzorlardagi barcha agrotexnik tadbirlar o‘z muddatida va to‘g‘ri 

amalga oshirilganda, unga ta’sir etish samarasi yaqqol ko‘zga tashlanib, hosildorlik va uning sifati 

keskin oshadi. 

Adabiyotlar: 

to‘g‘risida”gi PQ-4246-son qarori. 

Аннотация. В стате приведены резултаты исследований о влияние различных норм, сроках и 

способах применение фосфорных удобрений на усвоение питателных веществ растениями в условиях 

орошаемых типичных сероземных почвах. 

Abstract. The paper presents the data on the influence of application rates, dates and methods of phosphorus 

fertilizer on nutrient uptake of of winter wheat in the condition of irrigated typical sierozem soils.   

application rates and dates of phosphorus fertilizer, NPK content in plant. 

O‘simliklarning o‘sishi va rivojlanish davrlarida qo‘llaniladigan mineral oziqa 

elementlarning har birini o‘z o‘rni mavjud. Shuningdek, kuzgi bug‘doyda fosforli o‘g‘itlarni 

maqbul me’yor va muddatlarda qo‘llash ham muhim ahamiyatga egadir. 

Donli ekinlar ichida kuzgi bug‘doy tuproqdagi oziqa unsurlariga bo‘lgan talabchanligi 

yuqori bo‘lib, o‘simlikni mineral o‘g‘itlar bilan oziqlanishi butun amal davrida davom etadi. 

Sug‘oriladigan dehqonchilik sharoitida bug‘doy o‘simligi tomonidan fosforni o‘zlashtirilishi sut 

va mum pishish davrigacha davom etib, o‘simlik tomonidan mineral oziqa moddalarni 

o‘zlashtirilishi bir xilda bo‘lmaydi. Kuz faslida o‘simlik tomonidan azot va kaliy ko‘p, fosfor esa 

kam o‘zlashtiriladi. Azotli va fosforli o‘g‘itlarni kuzgi bug‘doy tomonidan eng ko‘p o‘zlashtirilishi 

naychalash va boshoqlash davriga to‘g‘ri keladi. Kaliyni esa boshoqlash va gullashda ko‘p 

o‘zlashtiradi [2,3]. 

Barcha tuproq turlarida tuproqdagi oziqa elementlari miqdori qishloq xo‘jalik ekinlarini 

hosildorlik darajasini aniqlaydi. Ko‘p yillik dala tajribalari va amaliy ishlarni ko‘rsatishicha, azotli 

o‘g‘itlarni samaradorligi ularni fosforli va kaliyli o‘g‘itlarni birgalikda qo‘llanilganda oshadi. 

Ma’dan o‘g‘itlarni to‘liq me’yorda berilishi natijasida o‘simliklarni o‘sish quvvati qariyb 5% ga, 

unib chiqish sur’ati 3% ga, don hosildorligi 28-30% ga oshadi [4]. 

Kuzgi shudgor ostiga solingan fosforli o‘g‘itlar eskidan sug‘oriladigan tipik bo‘z 

tuproqlarning biologik faolligini 11% oshiradi. Bunda bakteriyalar, mikroskopik zamburug‘lar va 

aktinomitsetlar soni bahor va yoz davrlarida fosforsiz NK fonga nisbatan ikki va undan ortiq marta 

oshganligi aniqlangan. Shu bilan birgalikda tuproqdagi mineralizatsiya jarayonlar, ya’ni 

nitrifikatsiyaga layoqatliligi ham kuchayadi [5].  

Bizning ilmiy tadqiqotlarda sug‘oriladigan tipik bo‘z tuproqlar sharoitida fosforli o‘g‘itni 

turli muddat va usullarda qo‘llashning o‘simlik organlaridagi umumiy NPK miqdorlariga ta’siri 

o‘rganildi.  

Dala tajribalari Toshkent viloyatining eskidan sug‘oriladigan tipik bo‘z tuproqlar 

sharoitida, O‘zPITIning “Dala tajribalarini o‘tkazish bo‘yicha uslubiy qo‘llanmalari” asosida olib 

borildi [1]. Bunda dala tajribasi g‘o‘za qator oralariga kuzgi bug‘doy ekilgan dalada ilmiy-tadqiqot 

ishlari o‘tkazildi. Tajribada kuzgi bug‘doyning “Grom” navi ekildi. Tajriba 12 ta variant 3 

takrorlanishda olib borilib, delyankalar maydoni 4,8x30=144 m2 ni, hisoblisi –72 m2 ni tashkil etdi.  

Tajribada quyidagi ma’dan o‘g‘itlarni turlari qo‘llanildi: Ammiakli selitra (N-34%), 

karbomid (N-46%), ammofos (N-10-11%, P2O5-46%), mahalliy kaliy xlorid (K20-60%).  

Tajribani boshlashdan oldin tajriba dalasi tuprog‘ining haydov (0-30) va ostki (30-50 sm) 

qatlamlarida umumiy chirindi miqdori mutanosib ravishda 0,860 - 0,574%, azot 0,085 - 0,062%, 

fosfor 0,125 - 0,095%, N-NO3 – 14,3 - 8,7; P2O5 – 16,8 - 9,5; K2O – 210 - 135 mg/kg ni tashkil 

qildi. Tuproqni agrokimyoviy tahlil natijalariga ko‘ra, N-NO3 va P2O5 miqdorlari bilan juda kam 

hamda K2O bilan esa kam darajada ta’minlanganligi aniqlandi. 

Kuzgi bug‘doyda fosforli o‘g‘itni qo‘llash me’yor va muddatlarining o‘simliklarni oziqa 

unsurlarini o‘zlashtirishiga ta’siri borligi aniqlandi. Bunda tuproqda o‘tkazilgan agrokimyoviy 

tahlillar natijalari o‘simliklarning oziqa unsurlarini o‘zlashtirishda ham o‘z ifodasini topdi. 

Mineral o‘g‘itlar N130K65 kg/ga qo‘llanilgan nazorat variantida tuplanish davrida umumiiy NPK 

miqdorlari mutanosib ravishda 1,100; 0,690; 1,300% ni, naychalashda 1,310; 0,855; 1,360; 

boshoqlashda 1,330; 0,920; 1,520% va pishishda 0,830; 0,700; 0,860% ni tashkil etdi. 

Fosforli o‘g‘it 90 kg/ga ekishdan oldin 13-15 sm chuqurlikda qo‘llanilgan 2-variantda 

umumiy NPK miqdorlari mos ravishda boshoqlashda 2,250; 1,220; 2,380% ni, pishish davrida esa 

1,935; 1,100; 2,100% ni tashkil etgan holda nazoratdan 0,920; 0,300; 0,860% va 1,105; 0,400; 

1,240% ga yuqori bo‘lganligi aniqlandi. 

Mineral o‘g‘itlar N180K90 kg/ga fonda maqbul ko‘rsatkichlar fosforli o‘g‘it 125 kg/ga 

ekishdan oldin 13-15 sm chuqurlikda qo‘llanilganda (6-variant) olinib, kuzgi bug‘doy pishish 

davrida donda umumiy NPK miqdorlari 1,950; 1,110; 2,150% ni tashkil etgan holda o‘z 

nazoratidan mutanosib ravishda 1,100; 0,360; 1,270% ga yuqori bo‘lganligi kuzatildi. Ushbu 

fonda nisbatan pastroq ko‘rsatkich fosforli o‘g‘it 70% (88 kg/ga) ekishdan oldin 13-15 sm 

chuqurlikda va30 % (37 kg/ga) kuzgi bug‘doyning unib chiqish davrida qo‘llanilgan (8) variantda 

olingan holda pishish davrida donda umumiy NPK miqdorlari nazoratdan 1,020; 0,300; 1,070% 

ga yuqori, lekin maqbul variantdan 0,080; 0,060; 0,200% ga kamroq bo‘lgani aniqlandiki, bu holat 

kuzgi bug‘doyni tuplanish davrida qo‘llanilgan 30 kg/ga fosforni to‘liq o‘zlashtirmaganligini 

ko‘rsatadi. 

Mineral o‘g‘itlar N230K115 kg/ga fonda fosforli o‘g‘it 160 kg/ga ekishdan oldin g‘o‘za qator 

oralariga 13-15 sm chuqurlikda qo‘llanilgan 10-variantda o‘z nazoratiga nisbatan kuzgi 

bug‘doyning pishish davrida umumiy NPK miqdorlari mutanosib ravishda 1,150; 0,345; 1,360% 

ga yuqori bo‘lganligi aniqlandi. 

Fosforli o‘g‘itni qo‘llash me’yor va muddatlarini kuzgi bug‘doyning oziqa unsurlarini 

o‘zlashtirishga ta’siri bo‘lganligi kuzatildi. Mineral o‘g‘itlarning N180K90 kg/ga fonida fosforli 

o‘g‘itni g‘o‘za qator oralariga yillik me’yorlarini 13-15 sm chuqurlikka qo‘llash o‘simliklardagi 

oziqa moddalari (NPK) miqdoriga ijobiy ta’sir ko‘rsatishi aniqlandi. 

Аннотация: На территории Узбекистана встречается около 1500 видов лекарственных растений, 

из которых только 10-15% изучена физиология растений. Растение кучала (Arum korolkowii Regel), 

являющееся лекарственным растением, в настоящее время актуально для повышения экономической 

эффективности внедрения его разведения в изучение его физиологии с учетом истощения природных 

ресурсов. 

Annotation: Of the nearly 1,500 medicinal plants found on the territory of Uzbekistan, only 10-15% of these 

plants have been studied in Physiology. The Kuchala plant (Arum korolkowii Regel), a medicinal plant, is currently 

considered to be relevant to increase the economic efficiency of establishing its reproduction by studying its 

physiology, taking into account the decrease in its natural reserves. 

